
e faasoa faamatalaga mo a’oga i le gagana Samoa 

   O loo ua avea ma  

‘auga o aute le mataupu 

i le suiga o le tau i lenei 

lava taimi mo malo o le 

Pasefika.  

  Talu ai nei le fono sa 

talimalo ai Fiti, auai foi 

sui mai malo tetele o le 

lalolagi, e autasi le 

faafitiga, a le faia vave 

se fofo, e iloga le tau  

e totogi.  

  O lea le fe’au na  

saunoa manino i ai le 

palemia a Fiti.   

  O Fiti le isi atunuu  

ua matauina ni afaina 

i le suiga o le tau, o le tele o ona  

motu laiti e maulalalo ma apoia 

gofie.  

   Ae sili ona tuga le aafiaga mo nuu 

laiti e iai Tuvalu, Kiripati, Nauru ma 

Toelau. Ua valoia le le aulia e nei 

motu o le seneturi 22 i le tulaga o loo 

aga’i i ai aluga o mea i lenei taimi.  

  O le le auai o Amerika i le maliega i Pale 

ma le fa’aauau pea ona susunu fosile e  

mafua ai le ’ea oona, o se faamata’u i le 

ola o lenei paneta ma tagata. E iai ta’ita’i 

ua naunau e auai i le sailiga fofo, ae  

to’atele o loo faatalatū pea.  

   O Niu Sila le atunuu muamua ua tilotilo i 

le tulaga moni o mea; o lea ua faataatia  

O se tasi tusi a le EVALEON e 

fesoasoani i le a’oina o le 

tautala sosolo. Ua iai talanoaga 

e faata’ita’i ai le tautala i le vao 

tulaga masani/faapitoa. E 

faigata mo nisi fanau le amata 

o se talanoaga ae fesoasoani 

le tusi i le vaega lea.  

   Auga o aute le ‘suiga o le tau’ mo malo o le Pasefika  

TAUPOU O LE PULELAA:  O le taupou a le Mapusaga i le faatinoga o lana vaega i le tala ia Sina 

le alo o le Tui Manu’a; o le tala lenei na faatino e le autalavou a le Mapusaga EFKS Woolston 

TUSI ‘SEI ORANA’ MAGELE 

Faatasiga i le Mapusaga Ripoti Vaiaso: Tautua A’oga   

sana ofo o le talia o i latou e sulufa’i mai 

ona o aafiaga tau i le suiga o le tau. O 

se taulagalaga muamua lea i le lalolagi.  

   O nuu o loo sili le lamatia i lenei lava 

taimi o Tuvalu, Nauru, To’elau ma  

Kiripati, ae le ta’ua Kuama ma le Atu 

Maresala.      

   E le malaese motu maualuluga auā o 

aafiaga o suiga ona o afa malolosi ma 

lologa ma lamala e mafua uma mai i le 

tau ma ona suiga.  

   O se faafitauli foi ua faailoa e le  

palemia a Samoa e molia le fe’au taua i 

malo malolosi, o i latou o loo solomua le 

fagaina o le ’ea i kasa eleelea.  

   O kasa nei mai falegaosimea ma asu 

o taavale ua siita’i ai le vevela e mafua 

ai le vao malaia faanatura.  

   Ua iloa le tuga o le faafitauli i le vave 

ona liu suavai pole aisa i Matu ma 

Sisifo. Lipotia mai se poloka aisa ua  

motu ese mai le Anetatika, e tusa lona 

lapo’a ma le setete Amerika o Delaware.  

O se faailoga lea e saga faapopoleina ai   

malo laiti e pei o Tuvalu.   

Tuvalu 



Ripoti o le Vaiaso  

le api ai i le laumua se’ia mae’a le 

faamoemoe, ona toe taliu lea le uto i  

fanua.  

    E le faigata ona iloa le fiafia o le fanau 

i le mafutaga, o sina masele e malaga 

ese ai mai nofoaga masani.  

    E le faatauvaa foi ni o latou sao i le 

tauaofiaga. Ua leva ona a’o tala ma pese  

ma siva e ta’u ai la 

latou aulotu.  

    Mo lenei  

tausaga na tonu  

i le autalavou a 

Woolston e fai sa 

latou tala  

faakoneseti, o le 

talatuu a Samoa i 

le alii Savaii o 

Tuiletai, na alu 

lana aumoega i 

ia Sina le alo o le 

Tui Manu’a.  

   E maeu foi 

tapenaga a isi 

autalavou ia latou 

foi tala,  

pese ma siva.  

   O nei mafutaga 

o ni a’oga lava, e 

pei ona saunoa 

nisi o matua sa 

siligia.  

   E moni o se 

faamoemoe 

faaekalesia ae 

leai se vaega o 

lona faatinoga e 

misi ai le gagana. 

(Taga’i i taofi o 

nisi o matua,  

itulau e 5).  

   E le faigata ona 

iloa le aulotu fou 

faato’a faatu e 

faatusatusa i isi 

ua tupu ma ola. 

Ae le suia le uiga 

tausinio ma le fai 

   O le upu e fai i le fale, e le o le fale   

a o le anofale, a manaia le fale toe lelei 

le anofale ona maua lea o le mea atoa.  

   O le Mapusaga o le igoa o le fale  

mafuta poo le Hall i le ta’u a Niu  

Sila. E faaigoa ai foi e nisi le aulotu e 

ana le hall. O le EFKS i Woolston  

Kalaiesetete e faifeau ai le toeaina 

faatonu ia Tumama Vili ma le faletua ia 

Elisapeta.  

   Talu ona iai ma faaaoga le  

Mapusaga, e iloga sona sao ua fai i le 

faafailelega o le gagana ae faapea a 

tatou tu ma aga. E le gata o se tuloto   

e faitasi mai i ai mea a le Pulega ma le 

Matagaluega foi, a o sauniga e ta’u ai 

le gagana, e aafia tonu ai le tupulaga  

talavou.    

    E lei mamao atu le Tauvaga  

Tautalaga sa fai ai a le FAGASA o  

lenei tausaga.  

   O le vaiaso na se’i tuana’i na talimalo 

ai le Mapusaga i le mafutaga a le 

Pulega i Saute, ma lagonaina foi le  

fetalia’iga o siuleo o le gagana i lona 

gaosiga.  

   O le aumatutua i a latou mataupu 

faaleekalesia, a o faalogologo le fanau 

i le vaogagana faalelotu ma faapea 

ona aooga mai ai.  

   Ona faafogafoga foi lea o le  

aumatutua ae alo le autalavou i o latou 

faiva e fa’aaoga ai le gagana.  

   O tala faakoneseti e maua ai le  

gagana o koneseti ma upu taule  

aganuu. O le gagana o pesega ma 

faafiafiaga suifefiloi e mafuli lava i le 

gagana Samoa.  

    O aga ia o tausaga uma pe a sauni 

le EFKS i lana faiga taulaga. O le faiga 

a le Pulega Motu i Saute e to’ai uma 

mai aulotu i Woolston i le faaiuga o le 

vaiaso, feiloai ma mafuta i le Aso 

Toona’i ae Aso Sa alo i la latou faiga 

taulaga.    

    E sefulutasi le aofa’i o aulotu na  

aofaga potopoto. Amata mai i Nelson,  

Blenheim, Woolston, Hornby, Wainoni, 

Shirley, Hoon Hay, Ashburton, Timaru, 

Dunedin ma Invercargill.  

    E toe ina si’i uma mai le fala siigata  

e fia auai. O le aumatutua ae faapea le 

fanau.  

   “Ua masani ai lava,” saunoa se tamā 

usufono e malaga mai Inivekako.  

   E matua tapena lelei mai mo le api i 

Kalaiesetete, atoa ma sauniuniga aua 

 Iloga le sao o le Mapusaga i le faafailelega o le gagana  
mea fiafia e masani ai o tatou tagata.  

   Ua avea le ausage o se aulotu fou ma 

mafuaaga o le toe faatalavou o tulafale ma 

tausi. A uma ona fai le lauga ona maliu 

ane lea i le tu i le laina o le siva. O se 

faaa’oa’o lelei foi lea mo le fanau laiti o loo 

tilotilo.  

   O le Aso Sa na alo ai le pulega i lana  

faiga taulaga. E saunia lenei ripoti e lei 

maua se atoaga o le maau a le pulega mo 

lenei tausaga. Na o le toeaina faatonu sa 

fesiligia pe fia se numera, o lana tali aua le 

popole, e saunia e le Alii le mamoe e fai ai 

le taulaga.  

   O le tatalo faamanuia a le toeaina ia 

manuia le fanau. Ia saogalemu le toe taliu 

i aiga.                                Saili Aukuso  

Ata o le Mafutaga: Matua faaleagaga a Woolston ma le fanau i aga o le faamoemoe 



Aiga o le Vaiaso 

   I le tausaga e 1980 na to’ai 

taunuu ai le vaalele na malaga 

mai ai le ulugalii mai Palauli, 

Bruce ma Ruta McKenzie,  

i le malae vaalele a  

Kalaiesetete, motu i saute.  

   O i laua o ni faia’oga sa tautua 

mo Samoa e ala i le faiva.  E le 

ese naua ni o la faamoemoega 

mai isi uso faia’oga na muamua 

mai. E saili ni galuega auā le  

tautuaina o aiga i Samoa ae 

faapea foi le tausiga o fanau 

auā ni lumana’i manuia.  

   E le to’atele ni ulugalii faia’oga 

e manatu e fa’aauau le faiva pe 

a taunuu ma nonofo. O Ruta ma 

Bruce na mautu le lagona mo le 

fa’aauau. Ma talu mai  le 1980 

ina ua ofi i totonu o le faiva o  

loo fa’aauau pea la laua tautua  

a’oga e oo mai i lenei taimi.  

   Tusa lea ma se 60 tausaga 

pe ‘a tuufaatasi, a faaopoopo ma  

tausaga o le tautua i Samoa ua laasia 

le 70.  

   O Ruta o le faia’oga faauu a le malo 

Samoa i le vaega tulagalua (primary), 

ae ina ua taunuu mai i Niu Sila na tonu 

ia te ia e sui i le tapulaa amata, ma 

faapea loa ona fai. Ua atoa ai le 26   

tausaga o lana tautua mo a’oga amata 

e aofia ai le 15 tausaga o se pule 

faatonu ma se faia’oga.  

   I le 2010 na ia maua ai le avanoa a le 

CORE Education. I ona vao tiute e  

aofia ai le atiina a’e o A’oga Amata i 

faiganuu a le Pasefika, i le lagolagoina 

o faia’oga ma pule o ofaga ta’itasi. Ae 

faapea foi i le itu tau atina’e i fafo, e  

pei ona molimau falea’oga ma ofaga  

ua faavaeina sa lotolotoi ai i ona  

taupulega.    

   E le gata i lena a o lona sao patino  

i le atina’e o A’oga Amata e ta’u ai  

Samoa, i lona tulaga o se sui matua  

o le SAASIA. O se tasi e mautulaga  

i le pulega a lea faalapotopotoga.  

   O le susuga ia Bruce o le polofesa  

i le mataupu i le tausiga o le eleele ma 

le faafailelega o laau toto (agronomy),  

i le iunivesite a Linikone (Lincoln  

University) i Kalaiesetete.  

   O ia foi o le Ofisa Sili (CAO) a le  

iunivesite, o lona tiute o le vaavaaiga    

o le sologa manuia o le a’oga i lona itu 

tau le atamai ma su’esu’ega, o ia foi  

o le fofoga o le pulega.  

Ruta & Bruce McKenzie; ma le nofoalalo i le ata i lalo 

   E fetaui le tula’i mai o Dr McKenzie i le 

tofi ma se liuliuga malie i le tulaga o le  

iunivesite. E le malaese Linikone i 

faafitauli o loo feagai ma isi iunivesite a 

Niu Sila tainane o le lalolagi. E le faigofie 

le fetuutuuna’i e fua i suiga, i aafiaga talu 

le malepe o le maketi ma le mafui’e na 

afaina ai le lotoa a’oga, aafia ai le numera  

o fanau Asia sa lolofi mai a o le’i aliali a’e 

nei fatiātama’i. 

   Ui i na lu’i ogaoga o loo avea pea  

Linikone ma se taunuuga alumia mo  

fanau Asia e fia a’o’oga i Niu Sila.  

   E fiafia le alii Ofisa Sili e faailoa le  

sologa manuia o Linikone talu mai fita  

     O le tautua a’oga a Bruce ma Ruta McKenzie i le motu i saute 

sa ta’ua.  E 93 pasene o lana aufaau’u 

talu ai ua maua galuega i matata eseese 

sa a’o’oga ai i Linikone. 

O se matati’a lea mo a’oga a Niu Sila.  

   O le naunauga i le pulega ia avea le  

iunivesite ma taulaga faavaomalo e puna  

a’e ai ni mea fou i le atina’e o faatoaga.  

O loo ua amata ona faataoto fuafuaga o 

se nofoaga mo sea faamoemoe, $206 

miliona lona tau, e fia tatala i le 2019.  

   O Lincoln o le na o le a’oga a Niu Sila  

o loo taulamua i su’esu’ega i atina’e tau 

faatoaga, e 3500 lana ‘aua’oga. O lana 

tama a’oga aupito ta’uta’ua o le kapeteni 

talu ai a le Olopeleki, Richie McCaw.  

   E foliga e manuia le nofoaiga a le alii  

faia’oga mai Palauli ma le faletua, o i laua 

o isi sui o le nuu o faia’oga ma le fanau 

a’oga e nonofo uma i totonu o le lotoa.  

   Talu foi ina taunuu ma alala i le motu 

tele i saute, e le o motusia sootaga ma 

uso a Samoa e ala i le lotu, mafutaga ma 

fonotaga faalegaluega ae faapea soo se 

lotoa a’oga e asiasi i ai.   

   E to’alua o laua alo tama’ita’i, o Rachel 

ma Lisa, ma le pepe fou o Lily Tasia Lee, 

ua faitau ai le tupulaga lona lua a le aiga. 

   O le tala i le amataga o le mafutaga, e 

toe fo’i lava i Palauli i le motu tele o le atu  

Samoa. O le alii talavou Amerika na  

malaga atu o se ‘pisikoa’ feiloa’i ai ma le 

tama’ita’i faia’oga, o le alo o Leleisi’uao  

Leuluniu Otineru ma Tasia Leleisi’uao o 

Vailoa i Palauli. O loo faaauau pea le tala.  

   Afai e aulia le 100 tausaga o le tautua, 

e le o se mea e ofo ai, ae mo lenei taimi, 

ua matuā onomea se patipati mo le  

tautua a’oga a lenei aiga.           

                    Saunia e le failipoti sinia OLA 



Maimoaga i Ata: Tagata Samoa i Aotearoa 

Talavou Samoa mai Nelesoni EFKS; tausia e le susuga a le faifeau ia Faleulu Malaulau ma le faletua ia Luaipou. Pe a 

ma se 200 le aofa’i o tagata Samoa e alala ai. E iloa Nelesoni i ana atina’e figota, togalaau, laupapa, faatoaga ma turisi  

Autau malosi mai Hornby, Kalaiesetete; tausia e le susuga i le faifeau ia Fitifiti Luatua ma le faletua ia Mamele. E 

8,000 le faitau aofa’i; 4.9 pasene o sui Pasefika, pe a ma se ‘afa o lena o Samoa. Asia 13 pasene, Maori 10.5 pasene  

Autalavou a le Mapusaga Woolston, Kalaiesetete; tusa ma se ‘afa o le faitau aofa’i o tagata Pasefika i Woolston o Samoa 

Autalavou a Tanetini EFKS i le Motu i Saute, ua masani latou i le malulu; manaia foi la latou togiga.  



Faasoa o le Vaiaso 

ma nisi o augatupulaga o loo  
mulimuli mai. O le sao o le  
lotu o loo molimauina le alualu ai i 
luma o le lelei o le faaSamoa a le  
fanau e ala ia latou polokalame 
faatino. 
 
Loise Afamiliona –Fui o le EFKS 
Mapusaga Kalaiesetete 
 
 
 
 
 
 
 
 
 
               
 
 
 
 
 
 
 
O se mataupu ou te matua  
lagolagoina ai le taua o faatasiga 
faaleekalesia o loo faia pea i  
tausaga taitasi. O se mafutaga o loo 
faapea ona mafuta ai aulotu eseese 
mai Nelesoni seia paia Inivekako. O 
loo atagia mai i nei faatasiga ni 
taua o le faaolaolaina o a tatou tu 
ma agaifanua. O le ola fefaasoa’i i 
tomai ma taleni a le autalavou e ala 
i pese ma siva faaleaganuu o loo 
momoliina mai ai le taua o lo tatou 
si’osiomaga.  
   O le unaiina e matua o le fanau 
ina ia auai i mafutaga o loo atagia 
mai le taua o la latou pitolaau. O le 
ta’ita’i lea o le fanau e to’a’aga i le 
lotu ma auai i soo se polokalame a 
le Ekalesia. O le fefaasoa’i o matua 
ma le fanau e ala i talanoaga o se 
faamalosi tele lea i le fanau ia latou 
amio.  
   O lenei vaitau ua tatou molimau-
ina le to’atele o le fanau ua aafia i 
ni solitulafono matuia. Atonu i lo’u 
lava taofi o mafutaga a le tupulaga 
talavou i totonu o Ekalesia o le a 
tosina mai ai le fanau e mafuta ai 
ma nisi ma faamautu lo latou ola 
faaleagaga. O le taua o nei faatasiga 
o loo aliali mai nisi o uiga masani 
faaleaganuu o le lava tapena o  

O le a sou finagalo? O le a se aogā o mafutaga faaleekalesia    

i le tapenaga o fanau i ni si’osi’omaga e pei o Niu Sila?  

aulotu e ala sauniuniga o pese ma 
siva faaleagaga, atoa ai ma pesega 
ma siva faaleaganuu.  
 
Faamavaega Saofa’i o le EFKS 
Mapusaga Kalaiesetete  
 
 
 
 
 
 
 
 
 
 
 
 
 
 
 
 
 
O lo’u taofi o le sao tele o nei      
mafutaga o le feso’ota’i ai ma isi 
Ekalesia, o tina ma tama aemaise 
o le fanau ma aiga. E le tau  
faamatalaina le faamausaliina ai  
o le ola faaleagaga o tagata lotu 
ma le tapu’eina ai o le ola 
faaleagaga o le fanau.  
  O faatasiga e fefaaalia’i ai a 
tatou tu ma aga masani  
faaSamoa o le talimalo lelei ma le 
laufofoga fiafia. O le lava saunia o 
tapenaga o nei mafutaga e ala i 
mataupu faaKerisiano, o pesega 
ma siva faaleagaga, aemaise o a 
tatou lava faafiafiaga faaleaganuu 
o loo faaleoina mai e la tatou  
gagana.  
   O se mafutaga e le taumateina le 
tele o alagaoa o le gagana o loo 
maua ai e ala i pese ma siva 
aemaise o le faatinoga o talatuu  
ma alagaupu e maua mai ai. O le 
tasi lenei vaega ou te talitonu e  
fetaui lelei mo le tupulaga talavou, 
aemaise foi o le aumatutua.  
   O le tautala i le gagana, iloa ona 
faaaoga ma malamalama, o le a le 
pine le alualu i luma o a’oga a le 
fanau. O tomai tapena o le fanau e 
afua mai alagaoa i le aiga, lotu, 
ma mafutaga faapenei. O  
mafutaga nei o loo fa’aauau ai pea 
a tatou tu ma agaifanua.  
                                    Saili Aukuso  
 

Susuga i le A’oa’o Fesoasoani 
Tanetini – Afamasaga Pavihi 
 
 
 
 
 
 
 
 
 
 
 
 
 
 
 
 
 
 
 
 
 
O lo’u taofi e tele le sao o nei    
faatasiga i le faamautuina o le   
femalamalama’ai o tagata lotu 
mai le faavae o le Ekalesia. O le 
atina’e ai o le ola faaKerisiano o le 
fanau, e tapasaina ai lo latou ola 
faaleagaga. O ni mafutaga e  
tapu’e ai le sootaga faamasani o 
fanau ma isi foi a latou pa’aga i 
totonu o le Ekalesia mai isi aai.  
   O le toe fafagu mai o ni manatu 
e toe faaleleia ai nisi o faavae o le 
Ekalesia e ala i le sootaga ma le 
Autalavou.  O le faatusatusaina o 
talavou o loo ola a’e i Samoa ma 
Niu Sila nei. E alagatatau le  
femalamalamaa’i i tu ma agai-
fanua faaSamoa, ona e afua mai  
i si’os’iomaga na tapu’eina ai o 
latou olaga.  
   O le isi vaega taua o nei faa-
tasiga o le malamalama lea o  
tagata lotu ma le fanau i le 
faapogai o faiga taulaga a le 
Ekalesia, ma lona fa’aaaogaina  
tatau. O le vaai mamao i ai i le 
faamautuina ma le fa’aauauina o 
nei mafutaga faaleekalesia, o le 
faaolaolaina o a tatou tu ma 
agaifanua.  
   O le a’oa’oina o a tatou fanau o 
loo ola ma tutupu a’e i Niu Sila le 
taua o la tatou gagana e fesoota’i 
ai. O vaega o lo tatou faasinomaga  
e ao pea ona faasoa atu i fanau,  

aofa‘i i le to‘alimasefulu. E i ai faletele e 
potopoto ai ma e tali ai foi ia malaga.  E iai 
foi ia isi fale e le mamao ma le faletele, e 
faafale ai ia ma‘ave eseese o le aiga. 
   A o alii, o vasega faapitoa ia ma le filia; e 
tala ma teu lelei gafa o alii ta‘itasi e tusa ma 
a latou uputuu. E auiliili sa‘iliga o le gafa o le 
alii seia tau i le tupuga o le aiga mai le vavau. 
  E masani ona faasino lima o alii i le tagata la 
te sosoo i le suafa a o le‘i tuumalo. A o le upu 

mulimuli e taoto lea i le filifiliga 
a matai i se tasi o le aiga alii e 
tusa  ma le nofo, ma ua tatau 
ona avea ma sa’o o le aiga poo le 
nuu foi.  

      O nisi alii i o latou nuu e avea foi ma o 
latou malu i faigamalo. E avea ma masani le 
felafolafoa‘i i gagana faaaloalo; e faalupelupe 
ia tagata uma o alii i latou. A e faalogo foi  
i ni tama o talanoa e fevalaaua‘i faaalii.  
  Ona o lea aga, na ou faalogo ai i se tagata 
asiasi mai o faapea o le mea e faigata tele 
i Samoa, e le o le sa‘iliga o alii, a o le sa‘iliga  
o tagata nuu. E tai alii lava tagata uma!  
  E mafai e le alii o le nuu, i aso o faalavelave, 
ona valaau ia isi alii e lagifetaopea‘i ma ia, 
tusa lava pe mamao; e silasila foi o ia i lona 
nuu ma le alofa faatamā.  
   E mataala i le tausiga o upu faasino i lona 
nuu ma e sauni e sii se taua i e agavale i ona 
tagata. E moomia ia uiga faapea i so o se alii  
i nuu uma. So o se mea e tupu mai i le nuu e 
mata faafitauli e pa‘u lea i le alii na te tali  
mo lona nuu. A le o le alii e tula‘i ai lava o le a 
alu atu ia sona alo po o sona uso e togafiti le 
faalavelave.  
   Se‘i vagana ai ia na i mea e le tele, e alo atu 
o ia i aga o aso fai soo e pei o isi lava  
tagata lautele o le nuu. E ‘auai le alii i faiga 
faiva, e galue o ia i lana faato‘aga, e 
fesoasoani o ia i fauga fale ma tofalega ma e 
i ai foi o ia i le tunoa i le gasesega o 
meatausami i nisi aso.  
   A ua i ai pea faailoga vaaia e iloa ai o ia o le 
sa‘o, e ui lava ina le aliali tele mai i le vaaiga 
faapapalagi. Aua a faatasi ai i se fono  
faalenuu ona e faalogo ai lea e aloa‘ia o ia i 
upu faalupelupe e i ai, lau Afioga, lau Susuga, 
lau Tofa, Susuga a le Sa‘o atoa ma isi lava  
upu faaaloā.  

 

Laufatu Samoa Laufatu Samoa  O aga o le pule faamatai 
Toe tepa ia Samoa anamua ma ana aga o pulega; mai le tusi a Misi (Siaosi) Tana 

O se ata o se matai a Francis Pesamino 

 O se tomanatu anoa 

Matai 
 

“ O matai, o auala ia sa 

filifili ai e o tatou matua 

ta’ita’i i aso ua mavae. E 

tali ai o latou mana’o. Lo 

latou mana’o i se ta’ita’i e 

faafoeina le lotoifale o 

aiga. Lo latou mana’o i ni 

ta’ita’i e faafoeina le 

pulega nuu. Lo latou 

mana’o i ni ta’ita’i e 

faafoeina le pulega o 

itumalo ma malo. E le 

mafai ona mavae le 

mana’o ma le tali mana’o 

auā o le natura o mea i le 

soifuaga o le tagata.  

A o fesili anoa: Poo 

mana’o tagata i matai? 

Poo tali mana’o matai i 

faanaunauga ma 

moomooga o aiga ma nuu 

ma itumalo?  

O fesili anoa ia.” 

 

Tui Atua Tupua Tamasese, mai lana 

tusi Talanoaga na loma ma Ga’opo’a 

 

A tatou vaai i tagata Samoa faatatau  
i auga e iloa ai le pule ma tulafono i tu 
faapapalagi, o le a faigata ona iloa e i ai 
se pulega faapea ia i latou. Aemaise  
lava pe afai e faatele’a‘i ia le taga‘i.  
   E faigata atili ona iloa se isi lava mea 
vagana le vaomatua e ufitia lea laueleele 
mai le seeti seia oo i le tuasivi. E aliali 
lelei mai lea uiga pe a maimoa mai tai i 
se folaulauga i le aloalo.  
   Peita‘i o le a le pine ona iloa le mea 
moni: faasolosolo i le talafatai o motu ua 
manavanava ia itu eseese i nuu, 
faatoaga, auala ma ‘aupa tutu i tua‘oi o 
nuu ta‘itasi.  
   E faapena foi ona tua‘oi aloa‘ia le pule 
faalemalo. Se‘iloga lava ua e tulaueleele 
i le atunuu ma mau ma i latou ma iloilo 
auiliili ia latou aga ona faato’a maua lea o 
se i‘uga sagatonu i mataupu a Samoa.  
   O e ua taoto ai ia upu faatatau i  
tagata na ulua‘i aina ia atunuu, aemaise 
lava ia le tafa i Papua i  
Polenisia i Sisifo, o le a vave 
ona masalo ai lava e futu 
i Samoa pulega  
faamalo. E fai ma pine mo  
lea taofi ia le gagana tasi i Samoa, atoa 
ma fe‘uma‘iga le faalavelavea e 
faafetafea‘i i le atumotu. E faatumau le 
pule i le sootaga o ni mea se lua, e  
i ai le Pule Faalenuu ma le tapuaiga e 
Atuapaoa ai.   
    O le mataupu muamua: O faigamalo a 
le atunuu sa matele i le pule mau i tama, 
po o le pule e filifilia e tagata; a e faale-
naunau i le puletasia e se to‘atasi. E oo 
mai lava ia uiga i ona po nei.  
   Taga‘i foi i se nuu pe atoa se toluselau 
pe limaselau tagata. Ai lava pe mafai ona 
iloa ai ia ni matai, pe sefulu i le luasefulu 
alii ma tulafale.  O e au i le igoa matai e 
le māvae mai e le tamā i le atalii.    
    E mafai ona soloa‘i ane le atalii e sui 
pe a mavae lona tama; a e mafai foi ona 
tuu atu ia le nofo i se uso o lona tama, 
po o se tasi o le taauso ma e o nisi foi 
aso e laaia le atalii o le ua mavae, a e tuu 
atu le ao, e tusa ma le finagalo o le aiga 
potopoto, i se e tasi i ai le tofa. 
   E tusa lava po o se tagata ese e le tau 
mai i le aiga, e mafai lava ona nofo o ia i 
le maliliega faatasi o le aiga potopoto. E 
masani ona uia lea auala pe a fia faaulu 
se tagata ese i le aiga mo le faamoemoe 
ia tupu tele.  
   O aiga Samoa e aofia ai ia tamatane, 
tama-fafine, o usotama ma usoatina. O 
fanau a le taauso, o fanauga tu  
tamafafine ma tu tamatane i le aiga.  
   E mafai ona malamalama gofie le 
to‘atele o le aiga Samoa ma e oo ai le 

E tai alii lava 

tagata uma! 

http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html

                Novema i le Tala Faasolo o Niu Sila 

           O LOU TALA                      

VAOVAI FALEALILI 1896 

19 Nov 2010. Pa le maina eli koale    

Pike River 29 maliliu ai 

21 Nov 1863. Taua i Rangiriri, tatala   

ala i le faoa o eleele Maori e Peretania 

23 Nov 1986. Pope Ioane Paulo i  

Ueligitone, taimi muamua asia ai  

Niu Sila e le Epikopo o Roma 

  

 
    22 
1933 Molia OF Nelson i le 
taumafai e foua le malo 
 
    23 
1932 Feiloa’i OF Nelson ma le 
palemia Niu Sila, Forbes, leai 
se iuga  
 
1998 Mulinuu. Faamavae  
Tofilau Eti Alesana mai le 
ta’ita’i o le malo ona o ma’i     
o le tino 
  
  24 
1871 Fautua atu Niu Sila i le 
malo o Peretania i le avea o 
Samoa ma sana kolone 
 
2001 Malo Manu Samoa i le   
la taaloga ma Italia i Fattori, 
17-9 
 
    25 
1894 Maliu Misi Parate i Sini 
Ausetalia, i lona 77 
 
1951 Maliu le alii pu’eata o  
Alfred J Tattersall, i Apia ma 
lagomau ai 

  
     19 
1883 Toe molia se talosaga    
a Malietoa ia Vitoria tupu o 
Peretania 
   
     20 
1839 Fasiotia misionare Ioane 
Viliamu ma Alisi e tagata   
Eromaga  
 
1918 ofo mai le fesoasoani a  
Samoa Sasa’e i le mafatiaga o 
Sisifo i le faama’i, teena e le 
malo o Lokeni 
 
2010 Taaloga Manu Samoa 
ma Egelani, malo Egelani 
 
     21 
1972 Aso fanau o le alii fusu 
To’aletai David Tua 
 
     22 
1858 Faalava’au se matai o 
Palauli  i luga o le vaa Egelani 
HMS Cordelia ona o le maliu o 
se faioloa Egelani, William Fox 
 

     19—25 NOVEMA 

to’alua ni alii Papalagi na maliliu i le 
aso 25 o Novema ae eseese tausaga.  Sa 
alaala uma i Samoa ma fai ni o laua sao 
taua i le talafaasolo o Samoa. Muamua 
le alii faifeau o Siaosi Parate, poo Misi 

Parate, galue i Samoa mo se 40 tausaga (1839-
1879).  A ta’u le gagana Samoa i lona fausaga 
tusitusi ua manatua le suafa Parate auā o ia na 
taiuluina le fe’au. Molimau foi isi i le o’oo’o o lona 
sao i le liliuina o le Tusi Paia, i le atoaga o le 
siuleo e foliga e tafatasi ai le moliga o le fe’au 
atoa. E manino mai i molimau o Parate le leo 
mulimuli i le teuteuga o faaliliuga o tusi eseese 
sa galulue ai sui o le komiti. O le molimau lea a 
Misi Uitimē, sa galulue faatasi ma Parate. E viia 
e ona uso misionare lona agavaa e le gata i le iloa 
lelei o le gagana ma lona faavasegaga a o lana 
tautala e pei se Samoa moni lava. Taunuu i  
Samoa i lona 22 ae tuua Samoa ua 62, maliu i  
Sini i lona 77 tausaga. O le tasi o le alii pu’eata 
lausilafia i Apia, le alii Niu Sila o AJ Tattersall. 
E molimau ana galuega o ata sa pu’eina o Samoa, 
i lona lotoifale o le siosiomaga fanua ma tagata, 
aemaise o mea taua tutupu o le tala faasolopito   
o Samoa sa lotolotoi ai. I ana ata tatou te maua 
ai ni molimau vaai tino i nisi o itula taua e pei    
o le vevesi o le 1889, le Mau a Samoa i le va ma 
Niu Sila, le tafeaga a Lauaki ma le mu o  
Matavanu. Ae le na o le pu’eata, o ia lava o se 
failipoti i lona faamau o nisi o mea moni sa 
tutupu. O nei alii e to’alua i o la faiva, o le a umi 
lava ona manatua; Parate i lana tusiupu ma le 
Tusi Paia Samoa; Tattersall i ana ata o le a avea 
pea ma faamau faailoga o le tala faasolo o  
Samoa, i o laua taimi sa tautua ai mo Samoa.  
                                                 Fesoasoani mai le Wikipedia 

E 
George Pratt Alfred J Tattersall 

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 

 
Igoa: Edwin Hubble 

Aso Fanau: 20 Novema 1889 

Ausiga: se tasi iloga i le faiva  

o su’esu’ega i fetu ma le vateatea;   

e iai le tulafono faaigoa ia te ia. 

Fetu: Sikopiō 

 

O le faiva o Hubble o le matau o aga  

o le foafoaga (universe), o aniva ma fetu 

ma mea e tumu ai le vateatea ma le vanimonimo. E iloga sona 

sao i le faiva o le matau fetu. Sa manatu saienitisi e na o le tasi 

le aniva (galaxy), o la tatou Ala Sinasina (Milky Way), lea o loo 

tatou nonofo ai, ae na faamaonia i sailiga a Hubble e tele aniva. 

Lenei ua saga faamaonia e le itiiti i le 100 piliona aniva, ae lei 

oo le faitau i isi vaega o le iunivesi e le iloa atu. Ae sili ona 

ta’uta’ua Edwin Hubble i lana matauga e faamaonia ai o loo 

aga’i ina fefete (ma’ape) le foafoaga. Muamua Einstein ma  

Newtown e manatu e tumau fetu i o latou nofoaga, ma paneta i 

o latou taamilosaga. I taimi o Kalileo le taofi, o lo tatou lalolagi  

o le moa o le foafoaga. Ae i le tula’i mai o Hubble na suia atoa ai 

na taofi ina ua iloa e faitau piliona aniva ma fetu faitau piliona  

foi, o le lalolagi ua na o sina utupoto lamo’i i le ta’otoga o mea.  

O le tulafono a Hubble (Hubble’s Law) e faatatau i le tulaga lea 

o loo tupu i aniva e taape ese atu ma tuuna ai na o tatou i lo 

tatou tama’i pa’usisi. Mai i faaiuga a Hubble na toe fagua ai le 

finauga e iai le amataga ma le gataaga o mea uma.      
 www.ola888.com  

Otootoga 

 

 POLE MA PAPA 

Papa,  
Talofa e i a 
kiwi 
 
 
 

 Pole, e leai 
a se isi e le 
alofa 
 
 
 
 

Ta’imua Pamasetone 

O Ross Intermediate o se tasi a’oga i totonu 

o le itumalo o Pamasetone Matu, ua tonu i 

lana pulega e totogi e le a’oga meaa’oga a le 

fanau. E amata ona faata’ita’i lenei i le  

tausaga fou, 2018.  Ona pau le tau e totogi  

e matua o le togiga a’oga, a o isi mea uma o 

le a faatupe lava e le a’oga. E le taofia le 

aao foa’i o matua e fia fesoasoani. E tusa 

ma se $2900 e masani ona faaalu e matua 

mo meaa’oga a se tamaitiiti i le tausaga.  

 

Folafola ae le faia 

Ua tuua’iina e le minisita fou o a’oga, Chris 

Hipkins le faigamalo talu ai se folafolaga sa 

fai ae le i taunuu. O se sikimi (VBS) sa 

folafola i le 2009, e totogi atu ai e le malo se 

vaegatupe e $17,500 i le faia’oga e ofo e 

galue i a’oga na o loo mana’omia tele ai le 

fesoasoani. E aofia i le mana’oga ia 

mataupu e iai le Saienisi, Numera ma le 

Tekonolosi. E lata i le $38 miliona na ofoina  

ae na ta’ua e le minisita, e leai se tupe o 

faamauina mo lea ofo.   

 

Lagolago mo le pule a’oga 

O le alii pule o Katene Paenga o se a’oga 

Maori i Glen Innes Aukilani, na le toe 

manana’o ai le komiti faafoe ona fai mai ua 

tali atoa le tausaga e lei toe faafoua lona 

laisene faia’oga. Na sulufa’i Paenga i le 

Fono a Faia’oga ma maua ai le tali. Faapea 

mai le Fono e le amiotonu le faaiuga a le 

komiti. Ua poloa’iina le a’oga e totogi atu le 

ia Paenga le $73,000 i totonu o le 28 aso.      

 

Talanoa i le faamatai Aukilani 

O le aso 23-24 o le vaiaso lenei e faataunuu 

ai se talanoaga faavaomalo i le mataupu i le 

faamatai i le lalolagi. O le a talimalo ai le 

iunivesite a Aukilani ma le Fale Pasefika.  

I lenei talanoaga o le a fefaasoa’i ai i aga o 

le faamatai ma lona faatinoga i nuu ese ua 

aumau Samoa i nei aso. O iai ni tootoo  

aami i alii polofesa, Soo ma Meleisea mai le 

iunivesite a Samoa, Dr Simanu-Klutz mai 

Hawaii, e fai ma ‘au’au o le talanoaga. 

E teu  
taeao 
 
Ta o e ave 
i ai se  
teutusi 
 
 

          ATI A’E UPU:      

pise (nauna) o se laau aina e igoa ai foi lona fua; e foliga i se   
apu ae samasama lona aano. Soa Peretania—peach.                            
pesi (veape) oo mai le malosi o se matagi poo se faama’i ma   
taia ai; salalau vave atu. O loo pesi le faama’i mata i le atunuu. 
Soa Peretania—strike rampantly, spread fast and furiously. 


